
KIRISH

Kompozitsiya asoslarini o ‘rganishdan maqsad, amaliy mash- 
g‘ulotlar jarayonida ijodkorlikka yo‘naltirish va mustaqii tasviriy 
san’at ustida ishlashni shakllantirishdan iboratdir.

San’atda mazm unan va g‘oyaning eng yaxshi yechimini 
umumijodiy mahoratini oshirish, nafosat tarbiyasining muhim 
omillaridan biridir.

Наг qanday ijodkor o ‘tmishdagi rangtasvir san’at ustalari 
merosini va tajribalarini o ‘rganish bilan birga, tomoshabinga 
chuqur ta’sir etuvchi tasvir qonunlari va uslubiyatini ham o‘r- 
ganadi.

«Kompozitsiya» fani bo‘yicha yozilgan ushbu o'quv qo‘llanma 
talabalaming dunyoqarashini shakllantirish, ijodiy tasavvur va ob- 
razli fikrlash qobiliyatini rivojlantirishdan iborat. Keng badiiy 
estetik madaniyat va badiiy sezgini tarbiyalash, san’at asarini tahlil 
qilish malakasini oshirish, atrof-muhitdan olgan tassurotlarini 
ijodiy tanlab olib, obrazli shaklda haqqoniy tasvirlashi shu asosida 
bilim, malaka va ko‘nikmalarga ega bo‘lish uchun talabalar quyi- 
dagilami o'zlashtirishi lozim. Kompozitsion asar yaratishda rang­
tasvir san’atining o‘ziga xos xususiyatlarini anglash, xomaki chiz- 
gilar, natura (tasvirlanuvchi qomat), inson qiyofasi, yaxlit qiyofa, 
obraz, tabiat manzaralari, tanlangan mavzuga doir bajariladigan 
etyudlar, mavzu doirasida kompozitsion ifodalilikka xizmat qiluvchi 
tasviriy ashyolar, kompozitsion muhit tashkil etuvchi atributlar 
singari tasviriy ashyolarni jamlashdir. Rassom tomonidan baja­
riladigan tasviriy asar sifatida shakllanishida ko'plab badiiy asar 
yaratish qonun-qoidalarini o ‘rganish va ijodkor sifatida unga 
bo‘ysunish, rassom-san’atkor sifatida esa voqeylikka bo‘lgan



dunyoqarashni belgilovchi falsafiy mushohadani o‘stirish, unga 
rioya etish va amalda qo‘llay bilishda yordam beradi.

Malakali rassom tayyorlashda kompozitsiya fanining aha- 
miyati beqiyos. Ushbu fanni o‘rganish jarayonida talabalar tas­
viriy san’atda asar kompozitsiyasi va uning tur va janrlari, vo- 
sitalari, usullari hamda elementlari haqida nazariy bilim olishlari 
lozim.

Talabalar olgan nazariy bilimlarini badiiy asar yaratishda amaliy 
jihatdan qollash ko‘nikmalarini egallashga yordam beradi.


